
«Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի ընդունման

	1. [bookmark: _Hlk181605730]ՀՀ արդարադատության նախարարություն
	12.12.2024թ.

	
	N/01/27.2/50016-2024

	[bookmark: _Hlk167282525] «Հայաստանի Հանրապետության կառավարության 2023 թվականի հուլիսի 27–ի N 1284-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ հայտնում ենք, որ Նախագծի և Նախագծին կից ներկայացված հիմնավորմամբ պարզաբանված չէ, թե գործող կարգավորման համաձայն աջակցության ծրագրից արդեն իսկ օգտված շահառուները, որոնց տրամադրվել է վարկի (վարկերի) առավելագույն հանրագումար (3.0 մլրդ դրամ), կամ դրա մի մասը (մասնաբաժինը) կարող են օգտվել առաջարկվող կարգավորմամբ սահմանված նոր առավելագույն սահմանաչափից (15 մլրդ դրամ):
	                                   Մասամբ է ընդունվել։
Համաձայն ծրագրի 8-րդ կետի 8-րդ ենթակետի յուրաքանչյուր շահառու ծրագրից կարող է օգտվել ծրագրի 9-րդ կետի 1-ին ենթակետում նշված վարկի (վարկերի) առավելագույն գումարի շրջանակում։ Նախագիծը ուժի մեջ մտնելուց հետո ծրագրից արդեն իսկ օգտված շահառուները կարող են դիմել ֆինանսական կառույցին՝ օգտվելու առաջարկվող կարգավորմամբ սահմանված նոր առավելագույն սահմանաչափից, հաշվի առնելով, որ նախագծով առաջարկվող փոփոխությունը հաստատվելուց հետո 9-րդ կետի 1-ին ենթակետով կսահմանվի, որ նույն շահառուին տրամադրվող վարկի (վարկերի) առավելագույն հանրագումարը չի կարող գերազանցել 15.0 մլրդ դրամը։ 

	2. ՀՀ տարածքային կառավարման և ենթակառուցվածքների նախարարություն
	13․12.2024

	
	N ԴԽ/15․2/40616-2024

	«Հայաստանի Հանրապետության կառավարության 2023 թվականի հուլիսի 27–ի N 1284-Լ որոշման մեջ փոփոխություն կատարելու մասին»  ՀՀ կառավարության որոշման նախագիծը (այսուհետ՝ Նախագիծ) քննարկվել է ՀՀ մարզպետների աշխատակազմերի հետ։
Քննարկման արդյունքներով հայտնում ենք, որ Նախագծի վերաբերյալ առաջարկություններ և դիտողություններ չկան։
	Ընդունվել է։

	3. [bookmark: _Hlk189590851]ՀՀ ֆինանսների նախարարություն
	25․12․2024

	
	N 01/9-2/26870-2024

	Ձեր 04.12.2024թ. N 01/24682-2024 գրությամբ ներկայացված Հայաստանի Հանրապետության կառավարության 2023 թվականի հուլիսի 27-ի N 1284-Լ որոշման մեջ փոփոխություն կատարելու մասին» ՀՀ կառավարության որոշման նախագծի վերաբերյալ, որով առաջարկվում է ՀՀ-ում ջերմատնային տնտեսությունների զարգացման աջակցության ծրագրի (այսուհետ՝ Ծրագիր) շրջանակներում նույն շահառուին տրամադրվող վարկի նախատեսված առավելագույն 3.0 մլրդ դրամ հանրագումարը սահմանել 15.0 մլրդ դրամ, հայտնում ենք հետևյալը.
1. Նախագծի հիմնավորման համաձայն առաջարկվող փոփոխությունը պայմանավորված է խոշոր ներդրումային ծրագրեր իրականացնող շահառուների համար շուրջ 20 հա ջերմատուն հիմնելու հնարավորության ստեղծմամբ, քանի որ Ծրագրով տրամադրվող վարկի առավելագույն 3.0 մլրդ դրամ հանրագումարի շրջանակներում հնարավոր է լինում հիմնել շուրջ 4-5 հա ջերմատուն:
Այս կապակցությամբ նշենք, որ Ծրագրի նախագծի քննարկման ժամանակ, հաշվի առնելով ՀՀ կառավարության կողմից արդեն իսկ Փոքր և միջին ջերմատնային տնտեսությունների ներդրման աջակցության այն ժամանակ դեռևս գործող ծրագրի (այսուհետ՝ Գործող ծրագիր, որի գործողության ժամկետն ավարտվել է 2022թ.) իրականացման հանգամանքը, մեր կողմից առաջարկվել էր բացահայտել Ծրագրի իրականացման նպատակահարմարությունն ու ակնկալվող պահանջարկը` Գործող ծրագրի իրականացմամբ արձանագրված արդյունքների թերակատարման, ինչպես նաև Ծրագրի մշակման փուլում նախաձեռնության նկատմամբ տնտեսավարողների շրջանում հետաքրքրվածության ուսումնասիրությունների արդյունքների համատեքստում։ 
Այս կապակցությամբ ամփոփաթերթում ներկայացվել էր, որ Գործող ծրագրի արդյունքները ցույց են տվել, որ շահառուների մեծամասնությունը կառուցում է փոքր և միջին ջերմատնային տնտեսություններ՝ հետագայում դրանք մեծացնելու նպատակով, ինչպես նաև հարցումների և ուսումնասիրությունների արդյունքում պարզ է դարձել 1 հա և ավելի ջերմատնային տնտեսություններ հիմնելու պատրաստ մի շարք տնտեսավարողների առկայությունը, ուստիև նախաձեռնվել է Ծրագրի մշակումը։
Այս պարագայում, հաշվի առնելով Ծրագրի նախագծի շրջանակներում վերը ներկայացված մեկնաբանությունը և դրա ներկայացումից հետո շուրջ 1 տարի անց Ծրագրի շրջանակներում 4-5 հա ջերմատուն կառուցելու հնարավորությունը մինչև 20 հա սահմանելու առաջարկը, տպավորություն է ստեղծվում, որ այնուամենայնիվ գործ ունենք լավ չուսումնասիրված և իրեն չարդարացնող ծրագրի հետ, որը հընթացս փորձ է արվում բարելավել ինչ-որ արդյունքներ ապահովելու ակնկալիքով, մասնավորապես.
ա/ Առաջարկվող փոփոխությամբ փոփոխվում է Ծրագրի էությունը և ռազմավարությունը (շեշտադրում է արվում խոշոր ներդրողներին պետական աջակցությանը և մեծ մակերեսով ջերմատների հիմնմանը), մինչդեռ Ծրագրի նպատակն ըստ էության եղել է մրցակցության խթանումը այլ ոչ թե խոշոր ներդրողներին պետական աջակցության տրամադրումը և արտադրական ռեսուրսների կենտրոնացումը,
բ/ Բացահայտված չէ փոփոխության չիրականացման պայմաններում խոշոր ներդրողների կողմից համապատասխան ջերմատները չհիմնելու հավանականությունն և հիմնավորվածությունը (բացակայում է խոշոր ներդրողների մոտ ֆինանսական ռեսուրսների անբավարարության գնահատումները և աջակցության տրամադրման դեպքում վերջինների պատրաստակամությունը մասնակցել Ծրագրին),
գ/ Ծրագրով 2023թ. նախատեսվել է ֆինանսավորել 5 հա, հետագա յուրաքանչյուր տարում (2024-2026թթ.) 10 հա ընդհանուր մակերեսով ջերմատների կառուցում (Ծրագրի 19-րդ կետի 3-րդ ենթակետ), իսկ որպես ակնկալվող արդյունք նախատեսվել է Ծրագրի գործողության ընթացքում (2023-2026թթ.) շուրջ 35 հա ընդհանուր մակերեսով ջերմատնային տնտեսությունների կառուցում (Ծրագրի 20-րդ կետի 1-ին ենթակետ): Տվյալ դեպքում առաջարկվող փոփոխության արդյունքում խոշոր ներդրումային ծրագրեր իրականացնող շահառուներից յուրաքանչյուրին մինչև 20 հա ջերմատուն հիմնելու հնարավորության ընձեռումը կհանգեցնի Ծրագրով սահմանված ինչպես տարեկան, այնպես էլ Ծրագրի գործողության ընդհանուր արդյունքային ցուցանիշի գերազանցմանը:
Հաշվի առնելով վերոգրյալը, գտնում ենք, որ խնդիրը բավարար խորությամբ ուսումնասիրված և ախտորոշված չի, որպեսզի հնարավոր լինի համոզվել ծրագրի նպատակադրումների ճշտության և ընտրված գործիքակազմի արդյունավետության վերաբերյալ: Հետևաբար, ներկայացված տեքսով և հիմնավորմամբ Նախագծի ընդունումը համարում ենք խնդրահարույց և ոչ նպատակահարմար:
2. Նախագծով առաջարկվող փոփոխությունը կհանգեցնի Ծրագրի գծով 2025թ. պետական բյուջեով և ՀՀ կառավարության 04.07.2024թ. N 1064-Ն որոշմամբ հաստատված ՀՀ 2025-2027թթ. ՄԺԾԾ-ով (այսուհետ՝ 2025-2027թթ. ՄԺԾԾ) նախատեսված ֆինանսական միջոցների ավելացման, որոնց գնահատականն ու հաշվարկ-հիմնավորումները չեն ներկայացվել: Փոխարենը հիմնավորմամբ ներկայացվել է, որ Նախագծի ընդունման կապակցությամբ 2025թ. ֆինանսավորումը կիրականացվի ՀՀ պետական բյուջեից Էկոնոմիկայի նախարարությանը տրամադրված միջոցների հաշվին, իսկ հետագա տարիների համար անհրաժեշտ ֆինանսական միջոցները կներկայացվեն միջնաժամկետ ծախսային ծրագրերով։
Այս կապակցությամբ, բացահայտման կարիք ունեն այն միջոցառումները, որոնց գծով ՀՀ 2025թ. պետական բյուջեով սահմանված ծախսերի թերակատարման կամ վերաբաշխման հաշվին նախատեսվում է իրականացնել Նախագծի ընդունման դեպքում առաջացող հավելյալ ծախսերը:
Այս համատեքստում հարկ է նշել նաև, որ 2025-2027թթ. ՄԺԾԾ-ով և 2025թ. պետական բյուջեով արդեն իսկ սահմանված են ոլորտին հատկացվելիք գումարները (որոնց մեծ մասը ծանրաբեռնված է ընթացիկ պարտավորություններով) և Ծրագրի իրականացման ուղղությամբ գումարները նախատեսվել են միևնույն շահառուին տրամադրվող վարկի առավելագույնը 3.0 մլրդ դրամ հանրագումարի հաշվարկով:
Ընդ որում Նախագծի հիմնավորման մեջ պարզաբանված չէ, թե ինչու բյուջետային գործընթացի շրջանակներում չեն բացահայտվել այն միջոցառումները, որոնցից 2025թ. հնարավոր է իրականացնել նվազեցումներ կամ վերաբաշխումներ (հաշվի առնելով, որ բյուջետային տարին դեռ չի սկսվել, տպավորություն է ստեղծվում, որ տարբեր միջոցառումների շրջանակներում նախատեսվել են հավելյալ միջոցներ հետագա վերաբաշխումներ կամ աջակցության ծրագրերում լրամշակումներ կատարելու նպատակով)։ 
Հետևաբար ֆիսկալ սահմանափակումներից ելնելով՝ առաջարկում ենք նոր պարտավորություններ ստանձնելուց առաջ, դրանք առաջնահերթ համարելու պարագայում,  վերանայել մարմնի 2025թ. պետական բյուջեով նախատեսված ծախսային առաջնահերթությունները՝ համապատասխան չափով նվազեցնելով ոչ առաջնահերթ միջոցառումներին տրամադրվող հատկացումները, ինչպես նաև ներկայացնել համապատասխան ծախսերի ֆինանսական գնահատականն ու հաշվարկ-հիմնավորումները:

	                                   









Մասամբ է ընդունվել։
  Կարծիքում արտահայտված տպավորության վերաբերյալ, որ գործ ունենք իրեն չարդարացնող ծրագրի հետ և նախագծով փորձ է արվում բարելավել և ապահովել ինչ-որ ցուցանիշներ, գտնում ենք, որ ներկա դրությամբ նշված տպավորության ստեղծման համար առկա չեն բավարար հիմքեր, իսկ ընդհանուր ծրագրի կտրվածքով այն վաղաժամկետ է։ Այսպես, ծրագրով նախատեսվել է ֆինանսավորել 2023 թվականին 5 հա, հետագայում յուրաքանչյուր տարում՝ 10 հա ջերմատների կառուցում։ Ծրագրի գործողության ընթացքում, 2024 թվականի դեկտեմբերի 1-ի դրությամբ (շուրջ 15 ամիս) արդեն իսկ կնքվել է 4 պայմանագիր՝ 15,3 հա տարածքում ջերմատների կառուցման համար։ Այսինքն, ծրագրով նախատեսված արդյունքային ցուցանիշները փաստացի կատարված են։
  Ինչ վերաբերում է ծրագրի նպատակին, ապա այն ուղղված է հանրապետությունում ջերմատնային տնտեսությունների մակերեսի, արտադրության և արտահանման ծավալների ավելացմանը, արտադրանքի մրցունակության բարձրացմանը։
    Խոշոր ներդրողների մոտ ֆինանսական միջոցների անբավարարության կամ վերջիններիս պատրաստակամության վերաբերյալ գնահատումներ կատարելը գտնում ենք իրատեսական չէ, սակայն նախագծի ընդունումը կնպաստի ծրագրի վերը նշված նպատակի իրագործմանը։
  Ծրագրով սահմանված ինչպես տարեկան, այնպես էլ ծրագրի գործողության ընդհանուր արդյունքային ցուցանիշները նախագծի ընդունմամբ պայմանավորված չեն փոփոխվել, հաշվի առնելով, որ ծրագրով յուրաքանչյուր շահառուի կողմից հիմնվող ջերմատան առավելագույն մակերեսի սահմանափակում նախատեսված չէր և սահմանափակումը վերաբերում էր միայն սուբսիդավորվող վարկի հանրագումարին։ Նախագծի ազդեցությունը ծրագրի արդյունքային ցուցանիշների վրա հնարավոր կլինի գնահատել նախագծի գործողության մեջ մտնելուց հետո առնվազն 6 ամիսների արդյունքները ամփոփելուց հետո։
   Միաժամանակ նշենք, որ նախագծի մշակումը և ընդունումը պայմանավորված է նաև գյուղատնտեսության ոլորտի պետական աջակցության ծրագրերի շրջանակում միասնական/համանման քաղաքականության իրականացման անհրաժեշտությամբ։ 


































Մասամբ է ընդունվել։
Ծրագրի 9-րդ կետի 5-րդ ենթակետով սահմանված է, որ շահառուի դիմումով ֆինանսական կառույցը կարող է սահմանել վարկի մայր գումարի և տոկոսադրույքի համար արտոնյալ ժամկետ՝ առավելագույնը 12 ամիս ժամկետով։ Հաշվի առնելով, որ շահառուները հիմնականում արտոնյալ ժամկետից օգտվում են վարկի ստացման առաջին տարում, գտնում ենք, որ Նախագծով առաջարկվող փոփոխությունը չի հանգեցնի Ծրագրի գծով 2025թ. պետական բյուջեով նախատեսված ֆինանսական միջոցների էական ավելացման։


	ՀՀ ֆինանսատնտեսական նախարարական կոմիտեի նիստ
	04.02.2025թ.

